
Mahmiyye-i Konya muzâfâtından Sudirhemi nahiyesine tabi Sille nam karye sakinlerinden Musa 

bin Abdullah ve Mihail veledi kıdmili nam kimeneler meclisi şer'i hatiri lâzımite-tevkirda mefharil- 

ulemâil-kiram ve mevlel-mevâlil-izâm halen medine-i mezburda seccade niin-i şeriat-1 garra 

faziletli şeyhi Mehmed Efendi Hazretlerinin çukadarı iş bu râfiul-kitâb el-Hac Abdülcelal Çelebi 

ibni Mustafa Çelebi nam kimesne mahzarında her biri bil-asale ikrarı tam ve tabir anilmeram idüp 

tarih-i kitabdan yetmiş beş gün mukaddem elhac Abdülcelal Çelebiye doksan nakden yedi guruş 

emanet vaz' eylemiş idik elhaletü hazihi şimdi meblağı mezbur doksan nakden yedi guruşu bit- 

temam ve ikmal ahz ve kabz eyleyüb zimmetini ibra ile ibra ve iskat eyleyüb baki bir akçe ve bir 

habbemiz kalmadı deyü her biri bitav'ihime ve rızaihime ikrar ve i'tiraf eylediklerinde el-mukirru 

leh el-merkûm el-Hâc AbdülcelalÇelebi dahi vicahen tasdik ve şifahen tahkik eylemeğin ma hüvel- 

vâki' bit-taleb ala vuku'ihi ketb ve tahrir olunub yed-i talibe vaz' ve teslim olundu.Filyevmis-sâlis 

min şehri Rebiulevvel lisene isna ve ışrûn ve mie ve elf 3 Rebiulevvel 1122 olan 

Diğer Hacı Çelebi Hacı Hamza tahtacı 

Hasan Çelebi bin Ali 

Hasan Çelebi bin 

Çukadar Mustafa Çelebi bin Abdullah 

Ahmed bin AliÇelebi bin Ahmed 

Hac Mehmed Efendi bin Ferhad 

Fahrulmüderrisîn Sadri Mehmed Efendi 

 

 

Medine-i K onya'da Hoşhavan mahallesi sakinlerinden iş bu râfiul-kitab el-Hac Abdülfettah 

Çavuş ağa ibni Mustafa nam kimesne meclisi şer'i hatiri lâzımıte-tevkirda el-Hac Hasan bin el-Hac 

Ali mahzarında ikrarı tam ve ta'bir anil-meram idüb merkum el-Hac Hasan zimmetinde deyn-i 

şer'iden üçyüz otuzbeş guruş hakkım olub merkum el-Hac Hasan bu kaç zaman haps olunub 

fakirul-hal olmağla def aten edaya kadir olmadığından tarih-i kitabdan bu sene tamamında bana 

yirmi guruş vermek üzere taksit eyledim didikde merkumel-Hac Hasan dahi taksid-i merkumu 

kabul eylemeğin merkum el-Hac Hasanın nefsine ve vakfi metalibe meelisi şer'a ihzârna Fatıma 

binti Ahmed nam hatun vech-i meşruh üzere kefil olmağın ma veka'a bit-taleb ketb 

olundu.Filyevmil-hâmis vel-ışr^3ın min Saferil-hayr lisene isna ve ışrîn ve mie ve elf. 



25 Safer 1122 

Hüseyin Çavuş bin Ali 

Nuh Ali beşe bin Hacı Pir Ali 

Mehmed Ağa serdar halen 

Osman odabaşı bin Derviş 

 


